
Keflavík ST/14. mars 2002

Efni: Umsögn um tillögu til þingsályktunar um stefnu í byggðamálum 2002-2005 
vegna 12. (og 18. liðar) sbr. bréf yðar dags. 12. þ.m.

Miðstöð símenntunar á Suðumesjum, MSS, fagnar tillögu til þingsályktunar um 
stefnu í byggðamálum 2002-2005, 12. lið um „Efling náms með fjarskipta og 
upplýsingatækni", þar sem lagt er til að „starfsemi símenntunarmiðstöðva verði efld 
með auknum fjárveitingum, að meira verði fjárfest í fjarfundabúnaði og að starfsnám 
verði gert aðgengilegt með fjarnámi og að stofnað verði til „raírænna" nemendahópa 
við kennslu á grunn- og framhaldskólastigi. Einnig að fólki hvar sem er á landinu, 
verði gert kleift að stunda háskólanám ífjarnámi."

MSS leggur áherslu á að starfsemi miðstöðvarinnar verði efld með auknum 
fjárveitingum til tækjabúnaðar til fjamáms, til kynningarstarfa og aukinnar ráðgjafar 
til einstaklinga og fyrirtækja. Að starfsnám verði gert aðgengilegra með íjarnámi með 
því markmiði að styrkja byggð í landinu.

Hjá MSS stunda nú um 60 einstaklingar háskólanám, nemendur sem ella hefðu ekki 
sótt nám utan héraðs. Þessir nemendur mynda „rafræna" nemendahópa í sérstakri 
aðstöðu hjá miðstöðinni fyrir hjúkrunarfræði, rekstarfræði og leikskólafræði sem 
nemamir stunda frá Háskólanum á Akureyri. Fast er sótt á MSS að bjóða upp á 
fjarnám til grunnskólakennararéttinda.

Stjóm MSS telur það vera hlutverk fræðslu- og símenntunarmiðstöða að efla 
samvinnu við menntastofnanir og aðra þá aðila sem bjóða háskólanám, 
fullorðinsfræðslu og símenntun í landinu með það að markmiði að auka aðgengi 
almennings að menntun og þekkingu á heimaslóð. Til að efla stoðþjónustu við 
fjamema á háskólastigi hefur MSS komið upp aðstöðu fyrir nema á heimaslóð sem 
felur í sér:

• Aðgang að tölvum
• Aðstöðu til hópvinnu
• Aðgang að fjarfundabúnaði
• Aðgang að náms- og starfsráðgjöf
• Aðstaða til próftöku

Heildarkostnaður vegna fjarnáms háskólastigi er um kr. 12 milljónir hjá MSS, miðað 
við nemendaljölda og þá aðstöðu sem þar er í boði. Þennan kostnað verður að telja 
eðlilegt að greiða úr ríkissjóði, en Samband sveitarfélaga á Suðumesjum hefur auk 
aðila vinnumarkaðar og fyrirtæki á Suðumesjum stutt starfsemi MSS með 
fjárframlögum.

Stjóm MSS hefur skilning á því sjónarmiði sem fram kemur í 
þingsályktunartillögunni, 18. lið, þess efnis að efla sérstaklega símenntunar- 
miðstöðvamar á ísafirði og á Egilstöðum. Stjómin tekur þó fram að 
símenntunarmiðstöðvar á landsbyggðinni hafi starfað náið saman og haft frumkvæði 
að eflingu náms með nútíma upplýsignatækni. Stjómin bendir einnig á það að ef 
markmið símenntunarmiðstöðva er að hluta að efla svæði þar sem grunn- og 
framhaldsmenntun er lítil fyrir og að grípa þurfi til sértækra aðgerða þess vegna, er 
ekki síður mikilvægt að efla stafsemina á Suðumesjum þar sem háskóla- og önnur 
framhaldsmenntun er einna lægst á landinu. MSS hefur þegar sannað gildi sitt til að 
bæta úr því ástandi, en betur má ef duga skal.

F.h. stjómar MSS

